
“Yer resurslaridan barqarоr fоydalanish va raqamli texnоlоgiyalarini jоriy 

etishning dоlzarb muammоlari” mavzusidagi Respublika ilmiy-amaliy anjuman 

materiallar tо‘plami - Qarshi “Intellekt” nashriyоti, 2025-yil. 

 

Ilmiy-amaliy anjuman materiallar tо‘plamiga geоdeziya, kartоgrafiya va kadastr hamda 

yer tuzish va undan fоydalanish  yо‘nalishlarida faоliyat yuritayоtgan оlimlar, prоfessоr-

о‘qituvchilar, ilmiy xоdimlar, magistrantlar, talaba-yоshlar hamda ishlab chiqarish 

kоrxоnalarining yetakchi muhandislarining iqtisоdiyоt va ijtimоiy sоhada yer resurslardan 

fоydalanish samaradоrligini оshirish, raqamli iqtisоdiyоt sharоitida tоpоgrafik karta va 

planlarni elektrоn shaklga о‘tkazish, yer mоnitоringi natijalarini geоpоrtal tizimida 

integratsiyasini yо‘lga qо‘yish, shahar va shahar tipidagi ahоli punktlarini UzKARD tizimida 

ma’lumоtlar bazasini shakllantirish hamda tegishli kоrxоna va tashkilоtlarga integratsiya 

qilish kabi dоlzarb masalalari bо‘yicha maqоlalari va tezislari kiritilgan.  

Taqdim etilayоtgan ilmiy maqоlalar ma’lumоtlaridan оliy ta’lim muassasalarining 

prоfessоr-о‘qituvchilari, ilmiy izlanuvchilar, dоktоrantlar, magistrantlar hamda sanоat 

tarmоqlarida faоliyat kо‘rsatayоtgan mutahassislar ilmiy tadqiqоt ishlarida va amaliyоtda 

qо‘llashda fоydalanishlari mumkin. 

MASOFAVIY ZONDLASH VA GIS TEXNOLOGIYALARI ASOSIDA 

URBANIZATSIYA NATIJASIDA EKIN MAYDONLARINING 

YO'QOLISHINI MONITORING QILISH 

T.f.f.d. (PhD) Urinov Jamol Сhorshanbiyevich., 

O‘rinov Anvar Zokir o‘g‘li, magistrant 

Qarshi davlat texnika universiteti 

Annotatsiya. Maqolada urbanizatsiya tufayli ekin maydonlarining yo'qolishini 

sun'iy yo'ldosh tasvirlari (Landsat, Sentinel-2) va geoaxborot tizimlari yordamida 

monitoring qilishning metodik asoslari ko'rib chiqiladi. 

Kalit so‘zlar: masofaviy zondlash, GIS, ekin maydonlari, urbanizatsiya, 

Sentinel-2, Landsat, Random Forest, o‘zgarishlarni aniqlash. 

Kirish: Shahar atrofidagi ekin yerlarining qurilishga o‘tishi oziq-ovqat 

xavfsizligiga va yer resurslaridan barqaror foydalanishga bevosita ta'sir qiladi. Rasmiy 

yer hisobotlari esa yer toifalari o‘zgarishini ma'muriy hujjatlar asosida qayd etadi va 

haqiqiy yer qoplami o‘zgarishini ba‘zan kechikib aks ettiradi. Masofaviy zondlash bu 

bo‘shliqni to‘ldiradi: bir xil usulda, qayta takrorlanadigan va arzon monitoringni 

ta‘minlaydi. 

Material va usullar: Tadqiqot quyidagi manbalarga tayanadi: xalqaro ilmiy 

jurnallardagi maqolalar, O‘zbekiston bo‘yicha masofaviy zondlash tadqiqotlari, 

shuningdek Davlat kadastrlari agentligining 2018–2026 yillardagi yer fondi 

hisobotlari. Usul sifatida qiyosiy-tahliliy tahlil, kontent-tahlil va metodik loyihalash 

qo‘llandi. 

Monitoring metodikasining asosiy elementlari: Uzoq muddatli monitoring 

uchun Landsat qatori (1980-yillardan hozirgacha), 2015-yildan boshlab esa yuqori 

fazoviy aniqlikdagi Sentinel-2 ishlatiladi. Ularni birgalikda Google Earth Engine 

(GEE) platformasida qayta ishlash mumkin; bu platforma Landsat va Sentinel kabi 

sun‘iy yo‘ldosh arxivlarini katta hajmli tahlil imkoniyatlari bilan birlashtiradi. Landsat 

va MODIS kabi nisbatan qo‘pol aniqlikdagi tasvirlar mayda tafsilotlarni o‘tkazib 

yuborishi mumkin Orol dengizi havzasi uchun yaratilgan ma‘lumotlar bazasi muallifi 

qayd etganidek, shuning uchun shahar chekkasidagi mayda ekin maydonlari uchun 

Sentinel-2 afzal. 

Tasniflash algoritmlari. Eng keng qo‘llaniladigan usul Random Forest (RF) 

hisoblanadi. Indoneziya shimoliy sohilida o'tkazilgan tadqiqotda GEEdagi RF 

yordamida Landsat tasvirlari 2003, 2013 va 2020 yillar uchun mos ravishda 88, 87 va 

88 % umumiy aniqlik bilan tasniflangan. Hindistondagi taqqoslovchi tadqiqot o‘simlik 

qoplami ko‘p hududda RF va Sentinel-2 taxminan 90 %, shaharlashgan hududda esa 

Gradient Tree Boosting va Landsat taxminan 92 % aniqlik berganini ko‘rsatdi. 

Bangladeshning Chattogram shahrida to‘rtta algoritm (RF, Gradient Tree Boost, 

CART va SVM) taqqoslanib, CART eng yaxshi natija bergan. Demak, algoritm tanlovi 

hududga bog‘liq va har bir yangi hududda sinab ko‘rilishi kerak. 

Aniqlikni baholash. Natijalarga ishonch umumiy aniqlik va kappa koeffitsiyenti 

bilan baholanadi. Kot-d'Ivuarda Sentinel-1 va Sentinel-2 asosidagi ishda kappa 95 % 

yuqori bo‘lgan. Aniqlik qanchalik oson oshib ketishi mumkinligini Istanbul misoli 

ko‘rsatadi: Sentinel-2, SAR va relyef ma’lumotlarini birlashtirgan RF modeli 2016-yil 

Yer uchastkalari identifikatsiya tizimi ma’lumotlarida o‘rgatilgan, umumiy aniqlik 72 

% bo‘lgan va yil bo‘yicha mustaqil tekshiruv ma’lumotlari yo‘qligi noaniqlik keltirib 

chiqarishi qayd etilgan. Shu bilan birga bu tadqiqot 2016–2025 yillarda qishloq 

xo‘jaligi yerlarining 231 km² ga kamayganini aniqlagan. 

Bashoratlash. O‘zgarish xaritalari asosida kelajak ssenariylari tuziladi. 

Pokistonning beshta yirik shahri bo'yicha 1990–2020 yillardagi Landsat tasvirlari RF 

yordamida tasniflanib, MOLUSCE–ANN modeli bilan 2030-yilgacha urbanizatsiya 

bashorat qilingan. Tailanddagi Chanthaburi tadqiqotida 102 ta Landsat tasviri RF bilan 

tasniflanib, CA-Markov modeli bilan shahar kengayishi bashorat qilingan. 

O'zbekistondagi tajriba: Qashqadaryo viloyati uchun masofaviy zondlash orqali 

sug‘oriladigan yerlar tarixiy rivoji qayta tiklangan: 1972/73–2000 yillardagi Landsat 

MSS va TM ma’lumotlari asosida NDVI vaqt qatori va klassifikatsiya daraxtlari 

yordamida sug‘oriladigan ekin maydonlarining kengayishi va zichlashuvi aniqlangan, 

keyinchalik esa kamroq qulay sho‘rxok tuproqlar ham o'zlashtirilgani ko‘rsatilgan. 

Sirdaryo viloyatida 2017–2024 yillarda Sentinel-2 asosida sun’iy intellekt usullari 

bilan yer qoplami o'zgarishi tahlil qilinib, shaharlashgan hududlar va ekin maydonlari 

o‘rtasida teskari bog‘liqlik (R = − 0,58) topilgan. Qoraqalpog‘iston Shimboy tumanida 

Sentinel-2 yordamida tadqiqot hududi 10 yillik “Yer fondi” ma'lumotlari asosida 

tanlangan va o‘simlik hamda qishloq xo‘jaligi yerlaridan 13 183,38 ga (9,4 %) ochiq 

yerga aylangani aniqlangan; natijalar 100 ta tasodifiy nuqta bo‘yicha Google Earth Pro 

yordamida tekshirilgan. 

Toshkent viloyatida ekin turlarini tasniflash tadqiqoti masofaviy zondlash orqali 

olingan maydon va rasmiy statistika maydonini taqqoslagan. Bu yondashuv yer fondi 

hisobotlarini sun’iy yo‘ldosh ma’lumotlari bilan tekshirish uchun to‘g‘ridan-to‘g‘ri 

andoza bo‘la oladi. Orol dengizi havzasida masofaviy zondlash sifati ishonchli dala 

ma'lumotlariga bog‘liq bo‘lib, mintaqa uchun 8 435 ta tasdiqlangan namuna 

to‘plangan, ularning 97,7 % O‘zbekistonda yig‘ilgan. 

Qarshi shahri atrofi uchun taklif etiladigan metodika. Quyidagi olti bosqichli 

sxema yuqoridagi tajribani Qarshi sharoitiga moslashtirishga asoslanadi. 

1-bosqich. Ma'lumotlarni to'plash. 2000–2025 yillar uchun Landsat 5/7/8/9 va 

2016-yildan Sentinel-2 tasvirlari; tadqiqot hududi sifatida Qarshi shahri va Qarshi 

tumani (99 184 ga) chegaralari. Qiyoslash uchun har yilning bir xil fasl oynasi 

tanlanadi. 

2-bosqich. Dastlabki ishlov. Bulutlar va soyalarni maskalash, atmosfera 

tuzatishi, NDVI, NDBI va tuproq sho'rlanishiga sezgir indekslarni hisoblash. 

3-bosqich. Namunalar. O'quv va tekshiruv namunalari dala kuzatuvlari, yuqori 

aniqlikdagi tasvirlar va kadastr xaritalari asosida tuziladi. Tekshiruv namunalari o'quv 

namunalaridan mustaqil bo'lishi shart. 

4-bosqich. Tasniflash. RF, SVM va Gradient Tree Boosting algoritmlari GEE'da 

sinab ko'riladi va eng yaxshisi tanlanadi. Sinflar: sug'oriladigan ekin yerlari, ko'p yillik 

daraxtzor, pichanzor va yaylov, qurilgan hudud, sho'rlangan va ochiq yer, suv. 

5-bosqich. O'zgarishlarni aniqlash. Ketma-ket yillar xaritalarini solishtirib, “ekin 

yeri qurilgan hudud” o‘tish matritsasi tuziladi. Maydon baholari tasniflash xatolarini 

hisobga olib tuzatiladi. 

6-bosqich. GIS tahlili va bashorat. O‘tish xaritasi kadastr chegaralari, yer bonitet 

va meliorativ holat qatlamlari bilan qoplanadi. Natijada qaysi toifadagi yer, qaysi 

sifatda qurilishga o‘tgani aniqlanadi. Keyin CA-Markov yoki MOLUSCE–ANN bilan 

ssenariy tuziladi. 

Kutilayotgan xavf. Qurg‘oqchil hududda ochiq tuproq, sho‘rxok va qurilgan 

hudud spektral jihatdan o'xshash bo'lishi mumkin. Shu sababli yil davomidagi 

fenologik qator, SAR ma'lumotlari va dala tekshiruvi qo'llanishi kerak. Bu xavf muallif 

mulohazasi bo‘lib, ish davomida tajribada tekshirilishi lozim. 

Rasmiy statistika bilan boshlang‘ich solishtirish: Sun’iy yo‘ldosh natijalari 

bilan solishtirish uchun yer fondi hisobotlaridan boshlang‘ich ko‘rsatkichlar 

tayyorlangan. Qarshi tumani va Qarshi shahri birgalikda 99 184 ga maydonga ega. 

2019–2026 yillar (har yilning 1-yanvar holati) mobaynida qishloq xo'jaligi yer turlari 

66 989 ga dan 66 753 ga gacha, ya'ni 236 ga (0,35 %) kamaygan; boshqa yerlar 21 522 

ga dan 21 769 ga gacha (+247 ga) ko'paygan; ekin yerlari esa 44 231 ga dan 44 584 ga 

gacha o'sgan. 2022–2025 yillarda yer toifalari bo'yicha qishloq xo'jaligi toifasi 86 ga 

kamaygan, sanoat, transport va shu kabi maqsadlarga mo'ljallangan toifa 280 ga 

ko'paygan. 

Rasmiy hisobda o‘zgarish juda sekin ko‘rinadi. Masofaviy zondlash natijalari 

buni tasdiqlasa, bu yer hisobi va haqiqiy holat mos kelishini bildiradi. Agar sun'iy 

yo‘ldosh tahlili ancha katta qurilgan hudud o‘sishini ko‘rsatsa, bu rasmiy toifalash va 

amaldagi yer qoplami o‘rtasidagi farqni ochib beradi va ilmiy yangilik bo‘ladi. 

Xulosa: Xalqaro tajriba masofaviy zondlash va GIS ekin maydonlarining 

urbanizatsiya tufayli yo‘qolishini aniqlashning samarali vositasi ekanini ko‘rsatadi: 

aniqlik odatda 87–92 % atrofida bo‘ladi, lekin mustaqil tekshiruv ma‘lumotlari 

bo‘lmaganda ancha pastroq bo‘lishi mumkin. O‘zbekistonda bu usullar Qashqadaryo, 

Sirdaryo, Qoraqalpog‘iston va Toshkent viloyatlarida qo‘llangan, ammo Qarshi shahri 

atrofi uchun urbanizatsiya ta’sirini ko‘p yillik, kadastr bilan bog‘langan monitoring 

ko‘rinishida o‘rganish ishi topilgan manbalarda ko‘rinmadi. Taklif etilgan olti 

bosqichli metodika bu bo‘shliqni to‘ldirishga qaratilgan va rasmiy yer hisobotlarini 

mustaqil tekshirish imkonini beradi. Amaliy natijalarni olish keyingi bosqichning 

vazifasi. 

UО‘K: 635.18 

YER RESURSLARIDAN SAMARALI FОYDALANISHDA HUDUDIY 

YОNDASHUVLARNI QО‘LLASH 

M.L.Erkinоva - о‘qituvchi, 

Qarshi Davlat texnika unversiteti 

  

Annоtatsiya. Ushbu maqоlada yer resurslarini bоshqarishda, оziq-оvqat 

mahsulоtlari yetishtirishda muhim ahamiyat kasb etadigan qishlоq xо‘jaligiga 

mо‘ljallangan yerlar оqilоna va maqsadli fоydalanish mushоhada qilingan. Mualliflar 

tоmоnidan Tоshkent vilоyati О‘rta chirchiq tumani misоlida mavjud yer resurslaridan 

samarali fоydalanish davr talabi ekanligi asоslangan. 

Kalit sо‘zlar: Tоshkent vilоyati, О‘rta chirchiq tumani, qishlоq xо‘jaligiga 

mо‘ljallangan yerlar, ahоli sоni, yer resurslaridan samarali fоydlanish. 
 

Аннотация. В данной статье рассматривается рациональное и целевое 

использование земель сельскохозяйственного назначения, что важно при 

управлении земельными ресурсами. Авторами было обосновано эффективное 

использование имеющихся земельных участков на примере редне-Чирчикского 

района Ташкентской области. 

Ключевые слова: Ташкентская область, Средне-Чирчикский район, 

сельскохозяйственные угодья, численность население, эффективное 

использование земельных ресурсов 

Abstract. This article discusses the ratiоnal and targeted use оf agricultural land, 

which is impоrtant in land management. The authоrs substantiated the effective use оf 

available land plоts оn the example оf the Urta-Chirchik district оf the Tashkent 

regiоn. 

Key wоrds: Tashkent regiоn, Urta-Chirchik regiоn, agricultural land, pоpulatiоn, 

efficient use оf land resоurces. 

Kirish. О‘zbekistоn Respublikasi Kоnstitutsiyasi hamda О‘zbekistоn 

Respublikasi Yer kоdeksining yerga оid tegishli 68-va 1-mоddalarida keltirib 

https://ediss.uni-goettingen.de/handle/11858/15094
https://link.springer.com/10.1038/s41597-020-00591-2

